
	Հայաստանի Հանրապետության ֆինանսների նախարարություն
04.12.2020 թ.
01/2-3/179235-2020
	Առարկություններ և առաջարկություններ չկան։
	
	

	Հայաստանի Հանրապետության տարածքային կառավարման և ենթակառուցվածքների նախարարություն
01.12.2020 թ.
ՍՊ/23.3/33392-2020
	   ՀՀ տարածքային կառավարման և ենթակառուցվածքների նախարարությունը քննարկել է «Հայաստանի Հանրապետության կառավարության 2017 թվականի ապրիլի 6-ի № 388-Ն որոշման մեջ լրացումներ կատարելու մասին» ՀՀ կառավարության որոշման նախագիծը և առաջարկում է նախագծի հավելվածով հաստատվող կարգում ավելացնել նոր՝ 5-րդ կետ և դրանում ներառել ՀՀ կառավարության 2020 թվականի հուլիսի 23-ի № 1227-Ն որոշման 1-ին և 2-րդ կետերով սահմանված դրույթները, որոնք վերաբերում են ՙԷԿԵՆԳ՚ ՓԲԸ-ն www.e-community.am տիրույթում գտնվող համայնքային էլեկտրոնային կառավարման միասնական հարթակի օպերատոր ճանաչելուն և այդ հարթակի ստեղծման ու հետագա շահագործման աշխատանքներում ՙԷԿԵՆԳ՚ ՓԲԸ-ի ներգրավվածության ապահովմանը։ 

	Ընդունվել է։
	   Նախագիծը խմբագրվել է։

	Հայաստանի Հանրապետության պետական եկամուտների կոմիտե
25.11.2020 թ.
01/3-3/74214-2020
	   Առաջարկում ենք անշարժ գույքի կադաստր վարող մարմնի կողմից տեղական ինքնակառավարման մարմիններին տեղեկությունների ներկայացման Ձև N1-ի, N2-ի և N3-ի համապատասխանաբար 35-րդ, 40-րդ և 35-րդ սյունակներում՝ լիզինգառուների վերաբերյալ նշումը կատարել առանձին (այլ թվանշանով)։ Միաժամանակ, տեղեկությունների ներկայացման Ձև N3-ի 37-րդ սյունակում առաջարկում ենք նախատեսել նաև անշարժ գույքի նկատմամբ լիզինգի իրավունքի դադարման, լիզինգի իրավունքի ծագման (պետական գրանցման) վերաբերյալ նշում՝ դրանք ևս կատարելով առանձին (այլ թվանշանով)։
	Չի ընդունվել։
	   Ձև N1-ի, N2-ի և N3-ի համապատասխանաբար 35-րդ, 40-րդ և 35-րդ սյունակներում համատեղ սեփականություն հանդիսացող գույքի դեպքում լրացվում է «2»։ Եթե անշարժ գույքի նկատմամբ գրանցվում է 1-ից ավելի լիզինգառուների իրավունքը, ապա այդ լիզինգառուները համարվում են համատեղ լիզինգառուներ, և նշված գրառումը համարվում է պայմանական նիշ՝ ծրագրային առումով այն նույնականացնելու համար։ Նույնը վերաբերում է նաև Ձև N3-ի 37-րդ սյունակի լրացմանը։  


	Հայաստանի Հանրապետության արդարադատության նախարարություն
11.01.2020 թ.

	   1. Նկատի ունենալով «Նորմատիվ իրավական ակտերի մասին» օրենքի 34-րդ հոդվածի 4-րդ մասի դրույթները և հաշվի առնելով այն հանգամանքը, որ Հայաստանի Հանրապետության կառավարության 2020 թվականի մայիսի 7-ի N 713-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2020 թվականի մայիսի 7-ի N 713-Ն որոշմամբ սահմանված կարգավորումները լրացնել միայն լիզինգառուներին վերաբերող դրույթներով՝ գտնում ենք, որ հիշյալ որոշումը նոր խմբագրությամբ շարադրելու անհրաժեշտությունը բացակայում է:
   2. «Նախագծի նախաբանում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
   3. Նախագծի նախաբանից առաջարկում ենք հանել Հայաստանի Հանրապետության հարկային օրենսգրքի 235-րդ հոդվածի 1-ին մասի 1-ին, 2-րդ և 5-րդ կետերին կատարված հղումը, հաշվի առնելով այն հանգամանքը, որ Հայաստանի Հանրապետության կառավարության 2020 թվականի մայիսի 7-ի N 713-Ն որոշման նախաբանը, որպես ենթաօրենսդրական նորմատիվ իրավական ակտի ընդունման լիազորող նորմ, արդեն իսկ հղում է պարունակում Հայաստանի Հանրապետության հարկային օրենսգրքի 235-րդ հոդվածի 1-ին մասի 1-ին, 2-րդ և 5-րդ կետերին:
   4. Ելնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներից՝ Նախագծի 1-ին կետում «որոշման» բառից հետո անհրաժեշտ է լրացնել «(այսուհետ՝ որոշում)» բառերը:
	Չի ընդունվել։

















Ընդունվել է։




Ընդունվել է։













Ընդունվել է։



	   Նախագծով փոփոխություն է կատարվում որոշման մեջ և նոր խմբագրությամբ շարադրվել է որոշման կարգը։














   Նախագիծը խմբագրվել է։




   Նախագիծը խմբագրվել է։













   Նախագիծը խմբագրվել է։





